
	ӨВГӨН ААВ МИНЬ

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	ӨВГӨН ААВ МИНЬ

	 

	Цас шиг цагаан толгойтой

	Цал буурал аавтай даа би.

	Өтгөн цагаан сахалтай

	Өвгөн буурал аавтай даа би.

	Өглөө эрт би

	Өвгөн аавтайгаа босдог доо.

	Өвгөн аав бид хоёр

	Үнэхээр дотно явдаг даа.

	 

	Хөгшин буурал аавтайгаа

	Хөтлөлцөж яваад би

	Айл саахалтаар очиж

	Аятай тавтай зочилдог доо.

	 

	Замд дайралдсан хүмүүс

	Залуу хөгшин ялгаагүй

	Бөхийж мэхийж ёслоод

	Буурал аавтай мэндэлдэг дээ.

	 

	Миний буурал аав чиг

	Мундаг хүндтэй хүн дээ.

	Мөнгөн цагаан сахал

	Эрүүнд нь гялалзаж байдаг даа

	 

	Буурал аавтай явахдаа

	Би ингэж боддог доо:

	Аль нэг хүн намайг

	Андахгүй таньдаг байх даа.

	 

	Өргөн замын уртад

	Өнөр олонтой мэндлээд

	Өвгөн аавтайгаа явахад

	Үнэхээр сайхан байдаг даа.

	Агаарын нар сарны тухай

	Араатан жигүүртний тухай

	Байсан байгаагүй бүхнийг

	Буурал аав мэддэг дээ.

	 

	Хэзээ, хаана, яагаад,

	Хэд, хэчнээн, хэдийд гэж

	Өчнөөн янзын асуултыг

	Өвгөн ааваасаа асуудаг даа.

	 

	Асуусан бүхнийг өвгөн аав

	Андахгүй хариулж чаддаг даа.

	Өнгөрсөн зуун жил чиг

	Өвгөн ааваас ахгүй дээ.

	 

	Цэнгэг булгийн усаар

	Цэцэрлэгийн мод услаад

	Бунтгар алим ургуулахаар

	Буурал аав ажилладаг даа.

	Өвгөн аавтай бүжиглэхдээ би

	Өөрийн эрхгүй дуртай даа.

	Ээлж надад тохироод

	Эхэлж би бүжиглэх болбол

	 

	Намайг харж өвгөн аав

	Наашаа ирмэж инээмсэглээд

	«Айдаа» гэж хашхираад

	Алгаа чанга ташихад

	 

	«Айдаа» гэж хашхираад би

	Алгаа чанга ташихад

	Уяхан уран бүжгээ

	Өвгөн аав хийдэг дээ.

	Хуучин усан тээрмийн

	Хүглэгэр яргайтай буланд

	Хөгшин аав намайг

	Хөвж сэлэхэд сургасан даа.

	 

	Өргөн голын давалгаагаар

	Өвгөн аавтай хоёулаа

	Зуны сайхан цагт

	Зугаалж сэлж уралддаг даа.

	Хөгшин аавын хийж өгсөн

	Хулсан цоор хөгжмөөр

	Уянгатай сайхан тоглоход минь

	Уул, ус уярдаг даа.

	 

	Үзэсгэлэнт ойн алтан гургалдай

	Үлээгүүр хөгжимд минь дуртай даа

	Аятай хөгжмийг минь дагаж

	Алтан гургалдай дуулдаг даа.

	 

	[image: хувцас, зураг, зурах, гутал өмсгөл-г агуулсан зураг

AI-generated content may be incorrect.]

	 

	Өвгөн аав бид хоёр

	Өвлийг хүлээж байгаад

	Цас манаргасаар уул уруу

	Чаргаар гулгаж тоглодог доо.

	 

	Цас хуйлран манарч

	Цайвар дөл шиг харагдахад

	Цангинах инээдэм наадам

	Цаг зуургүй цуурайтдаг даа.

	Хайрсан хүйтэнд даараад

	Харин намайг уурлавал

	Улайсан хамраа бээлийгээр

	Учиргүй үрж гарвал

	 

	— Шувуухай минь дулаац гэж

	Шуудхан шивнээд өвгөн аав

	Нөмрөгөө тайлж аваад

	Нөмөргөж намайг хучдаг даа.

	 

	Элгэн хадны бүргэд л

	Энхрий зулзагаа хайрлан

	Далавч дороо ингэж

	Дарж дулаацуулдаг байх даа.

	 

	Цайрах одод жирвэлзэхэд

	Цастай цэцэрлэг зүүрмэглэхэд

	Тухалж бид өвгөн аавтай

	Тулганы дэргэд суудаг даа.

	 

	Үнэндээ би одоохондоо

	Үеэр тасалж уншихдаа чиг

	Үнэхээр муухан болохоор

	Өвгөн аав уншиж өгдөг дөө.

	 

	Бултад хүндтэй болохоороо

	Буурал аав минь саяхан

	Сургуулийн газраас уригдаад

	Сурагчдын цуглаанд очсон доо.

	 

	Жирийсэн олон хүүхэд

	Жигдхэн гэгч нь суугаад

	Буурал аавд зориулж

	Баяр наадмаа нээсэн дээ.

	Бахтай галын наадам

	Бадран дүрэлзэж хөгжихөд

	Өндөр уулынхны тухай

	Өвгөн аав ярьсан даа.

	 

	Догдолсон өвгөн аав нөмрөгөө

	Дотно Лениндээ бэлэглэсэн гэнэ дээ.

	Буурал аав шиг болох сон гэж

	Би дандаа хүсдэг дээ.

	 

	Урьд эрт өвгөн аав

	Уулынхантайгаа Кремльд очиж

	Багш Ленинийд зочилж

	Баярлаж явсан гэнэ дээ.

	 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	⁂

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

	 


1963 оны хэвлэлийн Хэвлэн нийтлэлийн мэдээлэл:

	 

	БНМАУ ГЭГЭЭРЛИЙН ЯАМНЫ ХЭВЛЭЛ

	 

	РАСУЛ ГАМЗАТОВ

	 

	ӨВГӨН ААВ МИНЬ 

	 

	Сургуулийн өмнөх насны хүүхдэд зориулав.

	 

	Орос хэлнээс орчуулсан М. Цэдэндорж, 

	Хянан найруулсан Л. Хуушаан

	 

	Зургийг О. Нямсүрэн, 

	Зургийн редактор Б. Довчинсамбуу,

	Техник редактор Б. Дашлэгцэг, 

	Хянагч Г. Бямбажав

	 

	А—16040

	За № 362

	 

	Үнэ 1 төг 80 мөн

	 

	Хэвлэлийн комбинатад хэвлүүлэхээр 1963 оны 4 дүгээр сард шилжүүлж 1963 оны 10 сард 20 000 ширхэг хэвлэв. 

	 

	Цаасны хэмжээ 60X92 /8

	Хэвлэлийн хуудас 3

	 

	Сүхбаатарын нэрэмжит хэвлэлийн комбинатад хэвлэв,

	Улаанбаатар, Сүхбаатарын талбай, 2.

